
ҚОЯН ЖЫЛЫ ҚАНДАЙ БОЛАР 

 

Қоян жылы кірсе, зілзала болар,  

қара боран соғар, жер мол өнім берер.  

Жеміс-жидек, астық көп болар.  

Басшылар арасында келіспеушіліктер болар.  

 

Қоян жылы туған ұлдың жұлдызы ай болады.  

Оның тәні ақ, өзі жақсы адам болады, 

игілікті істер істейді. Көп жасайды, бай болады. 

Қоян жылы туған қыз орта бойлы, ақ жүзді, қолы  

ашық болады. Көп жасайды. 

ҚОЯН ЖЫЛЫ МҰНДАЙ БОЛАР 

 

Қоян жылы нығмет көп болар, тоқшылық болар.  

Бұлақтардың көзі ашылар, су мол болар. Елде көптеген  

жақсы адамдар дүние салар, жамандар аман жүрер. Байлар 

бейнет көрер. Жауын көп болар. Қараңғылық түсіп,  

қатты жел тұрар. Керуендер сауда жасауға шығар.  

Киім-кешек, үй-жай, астық арзан болар. Малдың басы  

өсер, егін бітік шығар. Қыс жайлы болар.  

Ұл, қыз туса, әдепті, ақылды болар. 

Ақиқатын Алла жақсы біледі. 

